
※婦科心法要訣經閉門-方劑之成分 

彙方 

  「三和湯」當歸、川芎、大黃、朴硝、白芍、地黃、

黃芩、梔子、連翹、薄荷、甘草 各等分 右剉，每服八錢，水

煎服。 

  「六味地黃湯」熟地 八錢 山萸肉、山藥 各四兩 丹皮、

澤瀉、茯苓 各三錢 右清水煎服。 

  「劫勞散」白芍 六兩 黃耆 四兩，炙 甘草 炙 人參 去蘆 當歸 

去蘆酒洗 熟地 洗淨焙乾 五味子、阿膠 各一兩，炒珠 右 咀，每服三

錢，水一盞，生薑七片，棗三枚，煎至九分，溫服，無時，日三服。 

  「芩心丸」用黃芩心枝條者三兩 米泔浸七日，炙乾，又浸又炙，

如此七次 右為末，醋丸如桐子大，每服七十丸，空心溫酒送下，日進二

服。 

  「益陰煎」生地 三錢 知母、黃蘗 各二錢 龜板 四錢，醋炙 縮

砂仁、甘草 各一錢，炙 右剉，水煎服。 



  「大黃蟅蟲丸」大黃、赤芍、生地、桃仁、杏仁、

乾漆、甘草、蟅蟲、虻蟲、蛭蟲、蠐螬、黃芩 各等分 右

末，煉蜜丸，每服丸數，量虛實增減。 

  「澤蘭葉湯」澤蘭葉 三兩 當歸、白芍 各一兩 甘草 五錢 右

為粗末，每服五錢，水二盞，煎一盞，溫服。 

  「柏子仁丸」柏子仁 炒另研 牛膝 酒洗 卷柏 各五錢 澤蘭

葉、續斷 各二兩 熟地 三兩五錢，酒浸半日，石臼內杵成膏 右為細末，煉蜜

丸如桐子大，空心米飲下三十丸。 

 


